
laat geld het, tel Piet Retief (veral in Uitenhage en Grahamstad), die Zietsmans 
(in Uitenhage), Gert Maritz en J. N. Boshof (albei in Graaff-Reinet). Hul 
deelname aan dorpsbedrywighede sou as uitstekende voorbereiding dien vir 
die verantwoordelikhede wat so min Voortrekkers later in hul eie republiek sou 
kon aanvaar. Op en om ’n kerkplaas soos Olifantshoek (waar die kern van 
sy eerste geboutjies geleidelik in die dorp Alexandria sou ontwikkel) vind ons 
ook die vaardige pen van Johan Bernhard Rudolph doenig -  sowel in Hollands 
as Engels -  om allerhande stukke vir Afrikanerboere en Setlaars op te stel. 
Ook sy netjiese handskrif sou later in die dokumente van die Republiek Natalia 
aangetref word, veral nadat hy Gert Maritz as Weesheer opgevolg het.47

Verskille wat daar tussen Blankes was, het verdwerg teenoor die verskille 
tussen hulle en die Nie-Blankes. Die Blankes het geredelik en dikwels saamge- 
staan om hulle maatskaplike en ekonomiese belange teenoor Nie-Blankes te 
handhaaf. Ofskoon min van die Engelssprekendes slawebesitters was, was die 
meeste van hulle dienshere wat nes die Afrikaanssprekende boer ’n stewige 
beheer oor hul Nie-Blanke bediendes verlang het. Dit is begryplik, want die 
oorweldigende meerderheid van die Blanke het ook tot die hoër maatskaplike 
laag behoort. Die Setlaar van Albanie was nes die Afrikaner-grensboer sterk 
ten gunste van ’n stewige militêre beheer op die Oosgrens om horn van ’n rusti- 
ge en veilige boerdery te verseker; dan ook ’n doeltreffende stelsel om geroofde 
vee gou van die Xhosa terug te kry; en voorts ’n geleidelike ooswaartse grens- 
verskuiwing om meer grond aan Blankes oop te stel. Verreweg die meeste Blan­
kes het in hul houding teenoor die Nie-Blanke in hul gemeenskap of langs 
hulle, weens hul gemeenskaplike Westerse benadering, basies dieselfde ekono- 
mies-maatskaplike patroon voorgestaan.48

Met hierdie patroon van Blanke-produksiebeheer redelik verseker, sou hul 
land die landbou- en veeteeltprodukte kon lewer waarop sy welvaart gegrond- 
ves was. Benewens wol was die duursamer plaasprodukte hotter, vet, gesoute 
vleis en huide. Daar was ’n byna algehele afwesigheid van goeie paaie, en 
min veilige bergpasse, brue en ponte. Selfs toe sir Lowry Cole uiteindelik die 
strategiese pas oor die Hottentots-Hollandberge, van Kaapstad na die Oos­
grens, wat na horn genoem is, aanlê, ontvang hy ’n skerp berisping van Downing- 
straat. Hy sou te veel geld daarop spandeer; alle verbeterings, en seifs afron- 
ding, moes dus gestaak word. Weens die swak landverbindinge moes kusvaart 
vername aanvullende vervoer verskaf. Hawens was egter ook onontwikkeld, 
met min beskutting en pcwere landingsgeriewe; en onherbergsame kuste was

energieke geeste tydelik in die jare kort voor die Groot Trek te kon huisves. 
Daar was die intellektuele en kulturele reus, die sterrekundige spesialis en ge- 
niale algemene wetenskaplike John Herschel, wat hom te Feldhausen in die 
Kaapse Skiereiland gedurende 1834 tot 1838 vestig. Sy energieke en vorsende 
gees het nie slegs snags aktief gefunksioneer nie: bedags het hy Kaapse tonele 
geskets, die Kaapse flora bestudeer en met ’n groepie opvoedkundige hervor- 
mers saamgewerk om die hele Kaapse onderwysstruktuur te wysig. Hy bepleit 
o.a. meer skole met meer praktiese leerplanne onder beheer van ’n heeltydse 
Superintendent-Generaal van Onderwys. Sy voorstelle dra veel gewig en word 
uitgevoer.56 57 Naas hom arbei sy vriend die koninklike sterrekundige Thomas 
Maclear, o.a. ook in die grondlegging van die Kaapse weerkunde en die meting 
van die plaaslike getye; maar hy toon daarby -  soos baie intellektuele -  ’n wyere 
belangstelling in die ontleding van rassebetrekkinge en arbeidsprobleme.58 
Dr. Andrew Smith, ’n veelsydige Skotse medikus wat sedert 1825 in Kaapstad 
gestasioneer was, is as superintendent van die nuutgestigte „The South African 
Museum” deur lord Charles Somerset aangewys. Uit die ryke verskeidenheid 
van Suid-Afrikaanse diere- en plantelewe en mineraleskatte is monsters ge- 
sistematiseer en uitgestal in die Openbare Biblioteek, wat verder ontwikkel 
is. In 1826 publiseer Smith die eerste deel van sy ������"	���� ��	���'��� ��  
	��� ���	�� �������� (�����  en verklaar in sy ..Introduction” : „If there is 
one spot on the surface of the globe better adapted than another for furnishing 
interesting objects of Natural History to a Public Museum 	��	��"�	���  Southern 
Africa. Nature to it has been liberal beyond all description . . .” 59 Geduren­
de sy jarelange verblyf aan die Kaap het Smith hom geroepe gevoel om by 
uitstek die fenomenaal ryke verskeidenheid wilde diere in Suid-Afrika inten- 
sief te bestudeer en uitvoerig daaroor te publiseer. Sy belangstelling het ook 
uitgestrek tot die geskiedenis van die inheemse volke van Afrika waaroor hy 
op grond van mondelinge inligting en skriftelike bronne gedetailleerde aan- 
tekeninge opgestel het. Inderdaad het hy boustowwe versamel om ’n geskiede­
nis van die Kaapkolonie te skryf.60

Voorheen is daar aan die Kaap weens sensorskap en gebrek aan ’n geskikte

Kaapstad die lig sien, verskyn „Notes on the state of the Aborigines of South 
Africa, at the time of its discovery, and the transactions between them and 
the Europeans who visited their shores before Van Riebeeck founded the 
Colony.”65 Talle temas rakende Nie-Blankes word, soms met heelwat insig, ont- 
leed, soos die kontemporêre studie oor die Katrivier-nedersetting.06 Die ver- 
houding tussen Blank en Nie-Blank in Suid-Afrika het aanleiding gegee tot 
aanhoudende dispute en hewige polemieke op die vooraand van die Groot 
Trek, wat ’n uitgebreide nuusblad-, pamflet- en boekeliteratuur in die lewe ge- 
roep het. Tussen De Zuid-Afrikaan en The South African Commercial A d­
vertiser het dit veral fel gewoed. Die Blanke intellektuele was deeglik bewus 
van die problematiese teenwoordigheid van die Nie-Blanke in en om die kolo- 
nie aan die suidpunt van Afrika.67

Heelwat filantropiese en humanitêre verenigings het nou in Kaapstad ont- 
staan: die „Bible Union” (1818), die ..Ladies’ Benevolent Society” (1820), 
die ..Philanthropic Society” (1828), die „Saint Andrew’s Friendly Society” 
(1830), die ..Tract and Book Society” (1831) en die ..Society for promoting 
Christian Knowledge” . Naas die Suid-Afrikaanse Kollege, wat in 1829 gestig 
is, is ook ’n aantal ander opvoedkundige inrigtings nou opgerig, soos die „South 
African Infant School” en „The School of Industry” .68

Onder Europese invloed het die drama en toneel, asook die musieklewe, in 
Kaapstad opgebloei. Die moederstad was die strategies geleë tussenhawe tus­
sen Londen en Kalkutta enersyds en tussen Frankryk en die eilande Mauritius 
en Bourbon andersyds. Deurreisende geselskappe en kunstenaars kon dikwels 
in Kaapstad optree. Wat uitvoerings van deurreisende kunstenaars betref, was 
1833 ’n bloeijaar. Komponiste wat oorsee opgelei is, het in Kaapstad musiek 
geskrywe. Onder die vernaamste was eers die Deen Frederik Carl Lemming en 
later die bovermelde Fransman Charles Etienne Boniface. Die Hollandse to­
neel van Kaapstad het weer staatgemaak op gangbare toneelstukke wat in die 
Nederlande opgevoer is. Heelwat luister is aan die musieklewe in Kaapstad ge­
gee deur professionele Britse militêre musici wat gereeld in die openbaar en ook 
by offisiële en semi-offisiële geleenthede opgetree het.69 Talle kortstondige 
Britse besoekers uit Indie het aanmerklike steun aan die kultuurlewe van 
Kaapstad verleen en soms ’n intellektuele stimulus daaraan verskaf.70 Dit was 
ook in die Kaapstad van 1836 dat J. J. de Kock sy Verzameling van Holland- 
sche Liederen, ’n liederboek sonder melodieë, gepubliseer het.

Sowat 500 myl ooswaarts het Grahamstad en nabygeleë dorpies onder in-

65. Pp. 325-335.
66. Ibid., pp. 233-237.
67. Die Britse filantropiese beleid en sy toepassing is herhaaldelik in hoofartikels bespreek.
68. Vgl. dieS./l. Directory and Almanack vir 1834, pp. 171-182.
69. J. Bouws, Die Musieklewe van Kaapstad 1800-1850, pp. 42-63, 67-72 en 85-96; F. C. 

L. Bosman, Drama en Toneel in Suid-Afrika, I (1652-1855), p. 56 vlg.
70. Hattersley, An illustrated Social History of South Africa, pp. 90-91 en 153; Bouws, 

Die Musieklewe, pp. 54-63.

��� �����	������� 	�� ���� �		������ ���� ���� ��		�� ����� ���� ����� �	�� ���� �*�
73. A. G. Bain, Journals of Andrew Geddes Bain (Lister red.), V.R.V. no. 30, Kaapstad,�

1949.
74. S.E.S.A., V, pp. 197-198.
75. V.C. 68: Brieven en Bijlagen van den Commissaris A. J. Sluysken, 3de en 4de deel,�

pp. 73 en 74. Die geskrif is onderteken o.a. deur Pieter Meyer, Hermanus Potgieter,�
Willem Prinsloo, de oude, W. seun, Koenraad Frederik Bezuidenhoud, Coenraad de

nóg die geleentheid om geskiedenis te skrywe: die inwoners was onder te in­
tense druk besig met die maak van die geskiedenis om rustig die spore van die 
verlede te versamel, te verwerk en te beskryf. Hulle intellektuele bedrywighede 
is aktivisties gerig om ten beste aan te pas by ’n problematiese hede wat ’n be- 
weging noodsaak na ’n hoogs onsekere toekoms.

Die Oosgrensdorp word gekenmerk deur sy isolasie. Hy is halfpad tussen die 
plaas en die stad, waarvan daar slegs een -  Kaapstad -  bestaan. Hy lê gewoon- 
lik op ’n strategiese kruising van die weë (wat met die oog op grensverdediging 
aangelê is), moet self nie onverdedigbaar wees nie en moet genoeg water hê. 
Verder is hy aangelê in ’n deel van die Oos- of Noordoosgrens wat nog nie 
’n dorp het nie. Op die uitgestrektheid van die Oosgrens is dit gewoonlik geen 
probleem nie: die probleem is dat daar lank nie genoeg dorpe aangelê kon 
word nie.76

Van die sandduine van Port Elizabeth op die kus van die Indiese 
Oseaan deur die bosse en woude van die kusvlakte strengel die sowat twaalf 
Oosgrensdorpe deur die Suurveld en oor die kusbergreekse deur die Karoo 
na die hoë binnelandse plato, waar Colesberg vlak by die Grootrivier lê. Graaff- 
Reinet (1785) is verreweg die oudste, en is die grootste in die Karoo, maar 
Grahamstad (1812) groei, as sentrum van ’n digbevolkte Setlaardistrik, ver­
reweg die vinnigste. Port Elizabeth is nog ’n dorpie, maar begin ook reeds 
as die hawedorp van die Oostelike distrikte vinnig te groei. Dit lê skaars twin- 
tig myl van die groter en sterker gevestigde Uitenhage (1804). Verder noord 
lê Somerset (Wat later Somerset-Oos word om horn te onderskei van Somerset - 
Wes by Valsbaai) en direk noord lê Cradock. Graaff-Reinet, nou nie meer 
eintlik ’n Oosgrensdorp nie, lê weswaarts van Cradock; terwyl Colesberg ’n 
hele ent noordwaarts is. Benewens klein Setlaar-nedersettings suid en oos van 
Grahamstad, lê Fort Beaufort as noordelike vesting suid van die Katberg 
as bewaker van ’n moeilike, bergagtige seksie van die Oosgrens.77 Die Katrivier- 
nedersetting, wat by wyse van ’n eksperiment in 1829 vir Hottentotte aangelê 
is, is ’n heel besondere soort nedersetting met gekonsentreerde plasies vir per- 
soonlike bewerking. Daar is etlike duisende Hottentotte en Basters, maar Ban- 
toe-elemente, waarvoor dit nie bedoel is nie, het ook ingekom. Terwyl die Hot­
tentotte daar ’n selfstandige bestaan moet maak as kleinboere, sorg predikante,

Buys, Johannes Hendrik de Lange, J. seun, Evert Frederik Potgieter, F. seun, Frederik 
Bezuidenhoud, Johannes Abraham landman en Willem Landman (p. 82).

76. Vgl. Kaart van 1836. Vir die rol van die Nie-Blankes in die grensdorpe, kyk Hoofstuk 
III.

77. Besonderhede oor die Oosgrensdorpe word in die Kaapse Blouboeke en Almanakke 
kort voor die Groot Trek gegee. Kyk ook Theal, R.C.C., XIX, pp. 64-67 en 71; XX, 
p. 401 vlg.; XXV, pp. 130-131 en 230-231; XXVII, p. 357; XXVIII, pp. 334 en 366- 
367; XXX, pp. 145 en 331; XXXV, p. 81. J. C. Chase behandel aspekte van die ont- 
wikkeling van die grensdorpe in sy Cape of Good Hope . . . , pp. 16, 30-31 en 39. Vir 
dorps- en gemeentelike geskiedenis kyk my Literatuur- en Bronnelys, I (ii).

was die dorpe tog in sekere sin die simbool van die grensboer se afhanklikheid 
van sy owerheid. Vanselfsprekend was daar ’n behoefte aan beter burgerlike 
administrasie, tesame met meer godsdienstige en militêre fasiliteite. Deurdat 
die owerheid paaie, passe, brue en forte na en van die dorpe voorsien en met 
moeite laat onderhou het, het dit die vervoer en ordelike verspreiding van al- 
lerlei benodigdhede uit en na die hawestede verseker.86 Langs die weë, van 
die hawens na die verste grensdorpe, is al die basiese benodigdhede vervoer 
om ’n gemeenskap op Wes-Europese beskawingspatroon in stand te hou: 
voedsel, kleding, wapens en ammunisie, tesame met die nodige middels om 
landbou en veeteelt te beoefen. Van oorsee of van die westelike distrikte, het 
die koopman of groothandelaar die ware ingevoer en aan talle kleinhandelaars, 
winkeliers of swerwende smouse op die dorpe voorsien. Van daar het die smou- 
se dit verder versprei en het kopers van heinde en ver gekom om op die dorp 
inkope te doen. Op geskikte plekke is sekere winkeliers deur die owerheid toe- 
gelaat om kruithuise in te rig. Uit die kruitmagasyne op die dorpe is dié essen- 
siële artikel voorsien en oor die grensdistrikte versprei. Streng beheer is uitge- 
oefen oor alle buskruitverkope, asook oor die verkoop van lood en gewere. 
Omdat wapens en ammunisie lank reeds oorkant die grens sterk in aanvraag 
was, en gewoonlik gebruik is om waardevolle en besonder gesogte ivoor mee te 
koop, is streng maatreëls getref dat dit nie sonder permitte in noemenswaar- 
dige hoeveelhede oor die grens geneem word nie. Belonings is uitgeloof aan 
informante as smokkelaars skuldig bevind sou word; berede patrollies is uitge- 
stuur om vermeende oortreders na die grensdorp te begelei om voor die magis- 
traat te verskyn. Op die dorpsmarkte (en by uitstek op die van Grahamstad) 
is plaasprodukte tesame met produkte van handelaars se ruilekspedisies en jag- 
togte te koop aangebied. Afslaers het ook op die dorpe groot hoeveelhede goe- 
dere opgeveil. Alle betekenisvolle ekonomiese en finansiële instansies was op 
die grensdorpe in enkele persone of inrigtings gekonsentreer. In die reel was 
daar bv. nie aparte bankinstellings en assuransiemaatskappye nie: gewoonlik 
is deur agentskappe gewerk.87

86. In die Kaapse Oosgrensdistrikte was paaie swak en passe moeilik; terwyl daar glad 
geen waterweë was (soos in Noord-Amerika) om die vervoer aan te vul nie. Dit sou 
die isolasie van die eensame grensdorp nog lank handhaaf. Wat die Amerikaanse 
grensstede betref, verklaar R. C. Wade: „The key to this economic growth was 
transportation. It determined the pattern of settlement, the direction and volume of 
commerce, and the ease and speed of the occupation of the West.” (kyk The Urban 
Frontier . . . , University of Chicago Press, 1967, p. 39). Van die vernaamste paaie 
in die oostelike streke word aangetoon o.a. in Plan of the North Eastern Frontier of 
the Cape of G.H. compiled from sketches made in 1822-1824 by Capt. Bonamy. Kyk 
M3/88, asook M2/133, M2/134 en M3/90 (K.A.). Vgl. ook Kaarte 831 en 832 dek- 
kende dele van die Graaff-Reinetse distrik (K.A.).

87. Vgl. o.a. C.O. 2749: no. 94, P. McRosty aan H. B. Hamilton, 15 Aug. 1834, met 
bylae; De Zuid-Afrikaan, 2 Mei 1834 (hoofartikel). Kyk verder S. D. Neumark, 
Economic influences on the South African Frontier 1652-1836, Stanford Univ. Press, 
1957, p. 145 vlg; G.T.J., 5 Sept. 1833. Vir ’n afbeelding van die Grahamstadse dorps-

Halig en wreed veroordeel het. Gedurende die kermisweek het ds. Morgan, vol- 
gens die landdros, ..interfered with the amusements of the people in a manner 
which I do not think can be justified . . Daama het McKay verneem ..that 
Mr. Morgan had taken a very bold and direct step to interfere with the inno­
cent amusements of the place, vizt. by officially visiting several Families and 
advising such as danced to abstain from partaking of the Sacrament” . En die 
volgende Sondag het ds. Morgan van die preekstoel gesê ,,’there are in this 
congregation, those who would serve God and the Devil at the same time’ ” . 
McKay kla nou dat hierdie aanmerking o.a. op horn gemik was, ..being one 
of those who encouraged a little innocent society in the place.. .”89 

Ongetwyfeld was dit op die grensdorp waar die grootste mate van kontak 
tussen die talle uiteenlopende bevolkingselemente plaasgevind het. Afrikaners 
en Engelssprekendes het mekaar daar op die bovermelde terreine ontmoet en 
beter leer ken. Nie alleen het hulle mekaar se taal aangeleer nie, maar hulle het 
gewoond daaraan geraak om gemeenskaplike probleme te bespreek en te pro- 
beer oplos. Probleme was daar genoeg. Die owerheid se beleid teenoor die Nie- 
Blankes -  die Xhosas, die Hottentotte en die nuwe Swart immigrante van oor 
die grense -  het heelwat proteste uitgelok. Die arbeidsvraagstuk was altyd by 
hulle. Daar was hul strewe na ’n groter mate van selfbestuur, waaroor hulle hul 
periodiek uitgelaat het. Vergaderings kon somtyds oor sulke onderwerpe be- 
lê word en petisies opgestel, onderteken, en na die betrokke instansies deurge- 
stuur word. Aangesien heelwat boere dorpshuise gehad het en die meeste dorps- 
bewoners ook een of ander tyd ’n plaas besit het, het hulle saamgekom om 
landbouverenigings op die dorp te stig. Op dié verenigings kon hulle gemeen­
skaplike belange soos die teel van opregte perde of merino’s bespreek.90

Dit was ook op die dorp dat die distriksinwoners in ’n gemeenskaplike kerk, 
wat dikwels die taalgrense oorskry het, kom aanbid het. Met die Nagmaals- 
viering was daar oor ’n hele paar dae ’n buitengewone konsentrasie van boere 
op die dorp. Op Saterdae is dan dikwels sake gedoen (maar met die teenkan- 
ting van ’n predikant soos ds. Morgan van Somerset); en ’n druk sosiale ver- 
keer het plaasgevind. Op die dorp is dan allerlei kontrakte voor ’n notaris ge- 
sluit en dienskontrakte is voor ’n magistraat of sy gemagtigde aangegaan.91 
P. R. Marillier, klerk in die kantoor van die siviele kommissaris van Somerset 
(-Oos), skryf op 7 Julie 1828 aan ’n amptenaar en vriend te Grahamstad uit 
sy standplaas: ..This place is excedingly (sic) dull, a little news from you now

89. C.O. 2683: no. 162, W. M. MacKay aan sir R. Plaskct, pp. 5031-5039, met bylaes 
(aanhalings op pp. 5031-2 en 5034-5; hoofletters gewysig). Uit Dreyer se Gedenkboek 
van Ned.-Geref. Kerk Somersel-Oos, blyk dit dat die landdros en die predikant (,,’n 
strenge Puritein”) nooit goed gestryk het nie (pp. 18-20). Vgl. ook Somerset-Oos 1/1: 
Kerkraadsnotule, 1826-1866, dekkende 31 Jan. -  23 Okt. 1826, pp. 1, 3, 6, 7, 9 en 15 
(K.K.A.).

90. C.O. 48/162: D’Urban aan Glenelg, 22 Okt. 1835, met bylaes, Graaff-Reinetse petisie, 
13 Aug. 1835, p. 62 vlg.; Thom, Geskiedenis van Skaapboerdery, pp. 68-70.

91. Somerset-Oos 1/1: Kerkraadsnotule, 1826-1866, 15 Aug. 1826, p. 7 (K.K.A.).

167



and then if you have any, will be welcome, we seldom even see the Colonist, 
and never an English newspaper; . . .  I have not been able yet to afford a horse, 
saddle and bridle . . . therefore I have no manner of amusement, 1�	� 	�� 1�  
�	� 	���������2  there have been during Saturday, yesterday and today many Boers 
families with their waggons etc. for the Nacht-Maal, which made the place a 
little gay but they are now all gone” .92

Talle hofsake is in die magistraatshof of in die rondgaande hof afgehandel. 
In so ’n klein gei'soleerde gemeenskap het heelwat periodieke twiste ontstaan 
en heelwat skinderstories rondgegaan. Mense wat met ’n basiese plattelandse 
uitkyk hulself ietwat onnatuurlik saamgehok gevoel het, sou soms geneig wees 
om in wrywing saam te lewe. Maar positiewe, konstruktiewe optrede was daar 
ook. Naas die predikant en die sendeling het lekewerkers aan die kerstening 
en opvoeding van Hottentotte, Bantoes en Boesmans meegedoen. Matigheids- 
en Afskaffersverenigings is gestig, nie alleen om die misbruik van sterk drank 
onder Blankes te bestry nie, maar veral onder die Hottentotte en Basters wat 
nie uit die kantien kon wegbly nie. Kontemporêre kunstenaars het lewendige 
uitbeeldings nagelaat van plesierige maar besope Hottentotte, in flenters geklee, 
wat al hul geld uitgedrink het. Soos reeds in Hoofstuk III aangetoon, kla talle 
reisigers oor die onbetroubaarheid van die aan drank verslaafde Hottentotte 
en Basters op die grensdorpe. Soms moet hulle in ’n passiewe toestand soos 
vrag op die ossewa gelaai word om hulle so gou moontlik uit die versoekinge 
van die kantien te kry.93

Op die grensdorp met sy heterogene bevolking in die kleine, was Afrikaans 
die algemene omgangstaal, en Nederlands die skryftaal, hoewel Engels in die 
regeringskantore vinnig besig was om veld te wen. Inkomende briewe van hoer 
beamptes te Grahamstad en Kaapstad was gewoonlik in Engels, met amptelike 
kennisgewings in Nederlands en Engels. Die korrespondensie uit die omliggen- 
de platteland was in Hollands -  ’n vorm êrens tussen Afrikaans en Nederlands 
-  nie slegs van die gewone grensboere nie, maar ook van verreweg die meeste 
veldkornmandante en veldkornette. Die Hollandse briewe en rapporte kon 
moeilik vertaal word en het die karige beamptekring dikwels grys hare gegee. 
Soms was ’n oorwerkte beampte verplig om uit sy karige salaris self ’n vertaler 
te huur. In teenstelling met Engelstalige Grahamstad in die Setlaarsdistrik 
Albanie, en die verre Kaapstad, waar eentalige Imperiale beamptes gewoonlik 
gewerk het, was Hollands in die grensdorp op die vooraand van die Groot

92. Ay. 8/79: Papers rec. from misc. private individuals and bodies, 1828, alles onge- 
nommer (hoofletters en punktuasie effens gewysig); vgl. verder S.S.E. 1/1 : Minutes 
of meetings of Landdrost and Heemraden, 1820-1828, Cradock, 2 Julie 1825, alles 
ongenommer.

93. 2! !�! !�  28 Des. 1831; -���������� ����	���� ��	!�  1835-1837, no. 263, Nov. 1837, joer- 
naal van eerw. R. Giddy, 18 Maart 1837, pp. 559-560; Harris, <�)��2�����  (1963), pp. 
9-10 en 23-24; Smith, "�����  I, p. 57. Vgl. ook die lang lys illustrasies opgeneem 
deur R. F. Kennedy in sy ����)�,��� ��� ��	������ ��� ����  ���	���� -������  V, pp. 
183-184.

